
lIl. OUTRAS DISPOSICIONS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

RESOLUCION do 6 de marzo de 2017, da Secretaria Xeral da Emigracién,
pola que se aproban as bases reguladoras para a concesion das axudas
extraordinarias a persoas emigrantes galegas retornadas e se procede a sua
convocatoria para o ano 2017.

Segundo o establecido no artigo 4 do Decreto 88/2013, do 30 de maio, de estrutura
organica dos 6rganos superiores e de direccion dependentes da Presidencia da Xunta de
Galicia, a Secretaria Xeral da Emigracién é o 6rgano superior da Administracion xeral da
Comunidade Auténoma de Galicia ao cal lle corresponden as competencias en materia de
desenvolvemento da Lei 7/2013, do 13 de xufo, da galeguidade, as relaciéns coas comuni-
dades galegas no exterior, as politicas de emigracién e retorno en Galicia, e a representa-
cion e participacion nos érganos e foros relacionados con elas que lle encomende a persoa
titular da Presidencia da Xunta.

Asi mesmo, a disposicion adicional segunda do Decreto 88/2013, do 30 de maio, des-
concentra na persoa titular da Secretaria Xeral da Emigracién a competencia para a apro-
bacioén das bases, a convocatoria e a resolucién das axudas e subvencions do seu respec-
tivo ambito de competencia.

Para darlle cumprimento aos obxectivos que ten encomendados, esta secretaria xeral
convoca unha resolucion de axudas econdmicas en favor de persoas emigrantes galegas
retornadas que ten por finalidade axudar a facer fronte aos gastos extraordinarios deriva-
dos do seu retorno a Comunidade Auténoma de Galicia.

Estas axudas fundaméntanse en feitos de urxente atencion, tefien caracter meramente
paliativo e destinanse a facer fronte a aquelas causas sobrevidas derivadas do retorno
que, polas suas circunstancias, requiren dunha atencién perentoria na obtencion de re-
cursos polas persoas afectadas, de tal xeito que alcancen a complementar ou aliviar a
carencia de recursos.

Polos ditos motivos e dada a sua excepcionalidade por razéns de interese social, pro-
ponse un mecanismo de tramitaciéon e resolucion que, sen prexuizo da obxectividade da
concesion e das garantias na sua aplicacion, faciliten a cobertura, curso e resolucién sobre
as peticiéns que se formulen, todo isto, de acordo co disposto no artigo 19.2 da Lei 9/2007,
do 13 de xufio, de subvenciéons de Galicia.

En virtude do exposto, no exercicio das competencias atribuidas no Decreto 88/2013,
do 30 de maio; e de conformidade co disposto na Lei 9/2007, do 13 de xuho, de subven-
cions de Galicia; no Decreto 11/2009, do 8 de xaneiro, polo que se aproba o Regulamento
da referida Lei 9/2007; nos preceptos basicos da Lei 38/2003, do 17 de novembro, xeral
de subvencions; na Lei 1/2016, do 18 de xaneiro, de transparencia e bo goberno; na Lei
39/2015, do 1 de outubro, do procedemento administrativo comun das administracions pu-
blicas, e demais normativa de aplicacion,

RESOLVO:
Artigo 1. Obxecto e réxime das axudas

1. Esta resolucion ten por obxecto aprobar as bases que regularan o procedemento
de concesidn, en réxime de concorrencia non competitiva, de subvenciéns da Secretaria
Xeral da Emigracion que tefien por finalidade a concesion de axudas extraordinarias e non
periodicas dirixidas a persoas emigrantes galegas retornadas para axudar a facer fronte
aos gastos extraordinarios derivados do seu retorno @8 Comunidade Autbnoma de Galicia.

2. Asi mesmo, por medio desta resolucion convocanse as devanditas axudas para o
ano 2017.

3. O procedemento de concesion tramitarase en réxime de concorrencia non competiti-
va, de acordo co establecido no artigo 19.2 da Lei 9/2007, do 13 de xufio, de subvencions
de Galicia, e coas garantias previstas no artigo 31.4 da dita lei, e de acordo co disposto
no artigo 32 do Decreto 11/2009, do 8 de xaneiro, polo que se aproba o Regulamento da
devandita lei.

Para estes efectos, a concesion destas axudas estara, en todo caso, condicionada a
existencia de crédito orzamentario e, no caso de esgotamento do crédito, a Secretaria
Xeral da Emigracion publicara no Diario Oficial de Galicia a indicada circunstancia, o que
comportara a non admision das solicitudes posteriores, sen prexuizo de que se poida incre-
mentar o crédito orzamentario nos supostos previstos no artigo 31.2 da Lei 9/2007, do 13
de xufo, de subvencions de Galicia.

4. No caso de que o crédito establecido para esta subvencion non sexa suficiente para
proceder ao pagamento de todas as subvencions solicitadas, aplicarase, como criterio de
prioridade, a data de presentacidén das solicitudes con toda a documentacién relacionada
no artigo 9.

Artigo 2. Financiamento

Para a concesioén destas subvencions destinarase un crédito de douscentos mil euros
(200.000 €) con cargo a aplicacion orzamentaria 04.30.312C.480.2 dos orzamentos xerais
da Comunidade Auténoma de Galicia para o ano 2017. Este importe podera ser ampliado
nos casos establecidos no artigo 31.2 da Lei 9/2007, do 13 de xufo, de subvencions de
Gallicia, e no artigo 30.2 do Decreto 11/2009, do 8 de xaneiro, polo que se aproba o seu re-
gulamento, en funcidn das maiores disponibilidades orzamentarias que se poidan producir
na devandita aplicacion.

Artigo 3. Persoas beneficiarias

1. Poderan ser beneficiarias destas subvencions as seguintes persoas, que residindo
féra de Espafia se establezan na Comunidade Auténoma galega:

a) As persoas galegas e nacidas en Galicia.

b) Os conxuxes ou persoas con unién analoga a conxugal e os/as fillos/as das persoas
galegas e nacidas en Galicia.

2. Todas as persoas beneficiarias deberan acreditar estar en posesion da nacionalidade
espafiola antes do retorno e ter a sua residencia actual en Galicia.

Artigo 4. Requisitos

1. Os requisitos exixidos para poder ser persoas beneficiarias, que deben estar referidos
ao momento da solicitude son os seguintes:

a) Ter residido legalmente no estranxeiro un minimo de tres anos ininterrompidos inme-
diatamente anteriores a data do retorno a Espana.

b) Non ter transcorrido mais de dous anos entre a data do retorno a Espafa e a data de
presentacion da solicitude.

c) Estar empadroada e ter residencia nun concello da Comunidade Auténoma de Galicia.
d) Carecer de rendas ou ingresos suficientes. Computan como tales todo tipo de ren-

das, mesmo as axudas, publicas ou privadas, de natureza semellante as previstas nesta
resolucion.

Entenderanse como rendas ou ingresos insuficientes os que non superen, en computo
global, o indicador publico de renda de efectos multiples (IPREM) mensual correspondente
ao ano desta convocatoria, e relativos a renda per capita da unidade familiar entendida tal
como se sinala no artigo 5.

Asi mesmo, teran a consideracion de rendas para os efectos da percepcion destas axu-
das, as seguintes:

— Rendementos do traballo. Inclie as rendas netas do traballo por conta allea, bolsas e
outras axudas semellantes.

— Pensions e prestacions. Inclue os ingresos netos de todo tipo de pensidns e presta-
cions.

— Rendas do capital mobiliario. Inclue os rendementos netos das distintas contas ban-
carias e investimentos financeiros.

— Rendas do capital inmobiliario. Inclie os rendementos brutos dos bens inmobles
arrendados, diferentes da vivenda habitual.

— Rendas de actividades econdmicas, profesionais, empresariais ou agrarias. Compu-
tase como rendas o rendemento neto reducido (ingresos menos gastos) dos distintos tipos
de actividades.

Para o calculo das rendas, cando se perciban con periodicidade superior @ mensual,
computaranse en pro rata mensual sobre o periodo ao cal correspondan, excepto as que
se obtefian nun unico pagamento cuxo importe se ratea entre doce meses.

e) Carecer de bens patrimoniais suficientes (mobles e/ou inmobles).

Entenderase como bens mobles suficientes, cando na unidade familiar da persoa so-
licitante o seu valor supere o limite de 10.000 €, mais 2.000 € adicionais por cada un dos
restantes membros da unidade familiar.

Entenderase como bens inmobles suficientes, cando a suma dos seus valores de todas

as persoas que integran a unidade familiar, excluida a vivenda habitual, supere o limite
de 50.000 €.

Para estes efectos s6 se computaran como bens mobles o difieiro en efectivo e os
efectos mercantis que non estean depositados nunha entidade financeira valorados polo
seu importe, asi como os depdsitos bancarios ou a prazo, accions valores ou participa-
ciéns en sociedades, participacions en fondos ou plans de pensions ou de investimento
ou calquera outra relacion en que apareza en posicion acredora dunha entidade financeira,
sendo o valor para computar destes efectos o que conste na correspondente documen-
tacion bancaria.

Polo que respecta aos bens inmobles teranse en conta todos, a excepciéon da vivenda
habitual, e o seu valor sera o que figure no recibo do imposto que os grave ou, na sua falta,
no contrato de compravenda.

2. Entenderase como unidade familiar, en todo caso, a integrada pola persoa solicitan-
te, o seu conxuxe ou parella de feito, non separado legal ou de feito, e parentes por con-
sanguinidade, afinidade ou adopcién ata o primeiro grao en lina ascendente e descendente
da persoa solicitante, sempre que convivan coa persoa solicitante.

Para estes efectos, s6 se computaran como membros da unidade familiar os que cons-
ten no mesmo domicilio segundo os datos do Padron Municipal ou ben da certificacion
municipal de convivencia, no caso de tela que achegar a persoa solicitante, segundo o
previsto no artigo 9.1.5.

3. Quedan excluidas destas axudas as persoas que resultasen beneficiarias en calquera
das tres convocatorias inmediatamente anteriores a presente.

Artigo 5.  Criterios de valoracion

A valoracién das axudas efectuarase, conforme os criterios e a gradacion que se esta-
blece a seguir:

1. Situacion econdémica per capita mensual dos dous meses anteriores ao da presenta-
cion da solicitude da unidade familiar da persoa solicitante ponderada consonte o total de
ingresos e de rendas percibidas e o numero de membros da unidade familiar, segundo o
seguinte baremo:

a) Ingresos e rendas inferiores ao 50 % do IPREM: 3 puntos.

b) Ingresos e rendas do 50 % ao 80 % do IPREM: 2 puntos.

c) Ingresos e rendas superiores ao 80 % do IPREM e ata o IPREM: 1 punto.

2. Numero de fillos/as menores de 18 anos por conta da persoa solicitante: 1, 5 punto
por cada fillo/a, salvo no caso de familia numerosa, que seran 2,5 puntos por cada fillo/a.

3. Situacién de discapacidade ou dependencia da persoa solicitante:
— Discapacidade igual ou superior ao 33 % e inferior ao 65 %: 1 punto.
— Discapacidade igual ou superior ao 65 %: 2 puntos.

— Dependencia en grao | ou II: 1 punto.

— Dependencia en grao lll: 2 puntos.

No caso de que a persoa discapacitada ou dependente necesite axuda de terceira per-
soa para as actividades basicas da vida diaria, a puntuacion incrementarase en 2 puntos.

Naqueles certificados emitidos polos 6rganos competentes en que non conste a porcen-
taxe de discapacidade valorarase con 1 punto.

Naqueles casos en que o solicitante presente unha situacién de discapacidade e depen-
dencia, s6 se valorara unha das situacions.

4. Enfermidade grave ou moi grave da persoa solicitante, sempre e cando non se valo-
rase no numero 3: 1 punto.

5. Solicitante que fose vitima da violencia de xénero nos cinco anos anteriores ao retor-
no: 2 puntos.

6. As persoas solicitantes que tefian 65 anos ou mais na data de presentacion da soli-
citude e sempre que non sexan beneficiarias de ningun tipo de pensién nin de prestacion
periddica concedidas pola Administraciéon estatal ou autonémica: 5 puntos.

7. De existir varias persoas solicitantes integradas dentro da mesma unidade familiar

gue reunan os requisitos para poder ser beneficiarias, a puntuacion obtida segundo a
aplicacion dos criterios de valoracion establecidos no presente artigo dividirase entre o

numero de persoas beneficiarias da axuda. A contia resultante da division aplicaraselle
o valor do punto en euros segundo corresponda, de acordo co disposto no artigo 6.1
desta resolucion.

Nestes casos, a puntuacion obtida de ter fillos/as a cargo menores de 18 anos imputa-
raselle ao conxuxe ou parella de feito que ambos os dous manifesten expresamente me-
diante declaracion por escrito. De non facer declaracion expresa ou de non existir acordo,
imputaraselle a nai.

Artigo 6. Contia, pagamento e compatibilidade de axudas

1. As axudas de caracter xenérico para facer fronte a situacion derivada do retorno
previstas nesta resolucion pagaranse por unha soa vez, e o seu importe establécese en
funcion do numero de puntos que se obtefian segundo os criterios recollidos no artigo 5;
para os efectos fixarase un valor en euros por unidade de puntuacion, o que determinara
a contia da axuda.

Co obxecto de protexer a situacion daquelas persoas que estean nunha situacion de
maior vulnerabilidade, de acordo co establecido nos numeros 1, 2, 3, 4, 5, 6 e 7 do artigo 5,
a unidade de puntuacion tera un valor en euros diferente en funcién do niumero de puntos
obtidos polas persoas solicitantes, de acordo coas seguintes regras:

— Unidade de puntuacion para aquelas persoas que obtefian entre 1 e 5 puntos: 250 €
por punto.

— Unidade de puntuacion para aquelas persoas que obtefian mais de 5 puntos: 350 €
por punto.

2. Igualmente, e co fin de axudar a sufragar os gastos derivados do retorno, establécese
unha axuda de pagamento uUnico que incrementara a contia das axudas previstas no pun-
to 1 en 150 €, para a persoa beneficiaria procedente de Europa e en 400 €, para a persoa
beneficiaria procedente de América e outros paises, excepto Europa.

3. Cando resulten beneficiarias varias persoas da mesma unidade familiar, a suma
das suas axudas non podera superar a contia de 6.300 €. Neste caso, a contia da
axuda sera o resultado de dividir a dita contia maxima entre o niumero de persoas
beneficiarias.

4. As axudas concedidas para facer fronte de maneira xenérica a situacion e aos gastos
derivados do retorno aboaranse unha vez que se acredite que a persoa solicitante reune
0s requisitos exixidos para obter a condicion de beneficiaria, segundo o establecido nos
artigos 3 e 4 e polo importe correspondente en funcién dos criterios de valoracién estable-
cidos no artigo 5 e en funciéon do establecido no punto 3 deste artigo.

5. As axudas previstas nesta resolucion seran incompatibles con calquera outra das
reguladas por esta secretaria xeral para os mesmos conceptos subvencionables.

Artigo 7. Forma e lugar de presentacion das solicitudes

As solicitudes presentaranse preferiblemente por via electronica a través do formulario
electrénico normalizado que figura como anexo | desta resolucién, dispoiible na sede elec-
tronica da Xunta de Galicia, https://sede.xunta.gal

Opcionalmente, poderanse presentar as solicitudes presencialmente en calquera dos
lugares e rexistros establecidos na normativa reguladora do procedemento administrativo
comun, utilizando o formulario normalizado dispofible na sede electrénica da Xunta de
Galicia.

Para a presentaciéon das solicitudes podera empregarse calquera dos mecanismos de
identificaciéon e sinatura admitidas pola sede electrénica da Xunta de Galicia, incluindo o
sistema de usuario e clave Chave 365 (https://sede.xunta.gal.chave365).

Artigo 8.  Prazo de presentacion de solicitudes

O prazo de presentacion das solicitudes sera desde o dia seguinte ao da publicacion
desta resolucion no Diario Oficial de Galicia ata o 31 de agosto de 2017, incluido.

Artigo 9. Documentacion complementaria necesaria para a tramitacion do procedemento
1. As persoas interesadas deberan achegar coa solicitude a seguinte documentacion:

1. Pasaporte ou documento de identidade en que consten os seus datos persoais para
as persoas solicitantes que non tefian DNI.

No caso de que a persoa solicitante sexa menor de idade ou estea incapacitada, a so-
licitude farase a nome do menor ou incapaz e sera asinada polo seu representante legal.

Neste caso debera acreditarse a representacion fidedigna por calquera medio valido en
dereito.

2. Documentos xustificativos do nacemento en Galicia, e no caso de que a persoa solici-
tante fose conxuxe, ou persoas con relacién analoga a conxugal ou fillos/as dunha persoa
galega e nacida en Galicia, documento que acredite o seu vinculo con esta.

3. Libro de familia completo da persoa solicitante, ou documentacion acreditativa
dos vinculos de parentesco da persoa solicitante co resto dos membros da sua uni-
dade familiar, se é o caso. Na sua falta, achegarase certificado de matrimonio, ou
certificacion do Rexistro de Parellas de Feito, sempre e cando non poida ser expedido
pola Xunta de Galicia, asi como os certificados de nacemento dos fillos/as da persoa
solicitante.

En caso de separacioén legal ou divorcio, ou disolucion dunha parella de feito, achegara-
se a correspondente sentenza xudicial firme ou certificacion rexistral.

4. Certificacion municipal de data actual, emitida polo concello galego de residencia da
persoa solicitante que acredite a convivencia dos membros da unidade familiar.

5. Certificado de persoa emigrante retornada, expedido polas delegaciéns ou subdele-
gacions do Goberno, baixa consular ou calquera outra documentacion que acredite fide-
dignamente a data de retorno a Espafa, asi como o tempo de residencia no estranxeiro
durante un minimo de tres anos ininterrompidos inmediatamente anteriores a data do seu
retorno a Espafia.

6. Certificacion actualizada de vida laboral expedida pola Tesouraria Xeral da Segu-
ridade Social da persoa solicitante e dos demais membros da unidade familiar, se é o
caso.

7. Certificacién ou xustificante acreditativo dos ingresos econdémicos e rendas de cal-
quera tipo correspondente aos dous meses anteriores ao da presentacion da solicitude da
persoa solicitante e da sua unidade familiar, tal e como se recolle no artigo 4.1.d).

8. Documentacion acreditativa do valor dos bens, mobles ou inmobles da persoa solici-

tante e da sua unidade familiar, a excepcion da vivenda habitual, tal e como se recolle no
artigo 4.1.e).

9. Informe médico actualizado expedido polos servizos publicos de saude, no caso de
alegar enfermidade grave ou moi grave.

10. Certificado expedido polo érgano competente que acredite o grao de discapacidade
ou dependencia, no caso de alegar tal circunstancia, s6 no caso de que non fosen recofie-
cidos pola Xunta de Galicia, ou tamén polo Imserso no caso de alegar dependencia.

11. No caso de alegar ser vitima de violencia de xénero, debera acreditar tal situacion
mediante sentenza, orde xudicial de proteccion, informe do Ministerio Fiscal ou informe
socio-ambiental emitido por un organismo oficial.

2. Non sera necesario achegar os documentos que xa fosen presentados anteriormente.
Para estes efectos, a persoa interesada debera indicar en que momento e ante que 6r-
gano administrativo presentou os citados documentos. Presumirase que esta consulta é
autorizada polas persoas interesadas, salvo que conste no procedemento a sua oposicion
expresa.

Nos supostos de imposibilidade material de obter o documento, o érgano competente
podera requirirlle a persoa interesada a sua presentacion, con anterioridade a formulacion
da proposta de resolucion.

3. A documentacién complementaria presentarase preferiblemente por via electrénica.
As persoas interesadas responsabilizaranse da veracidade dos documentos que presen-
ten. Excepcionalmente, a Administracion podera requirir a exhibicién do documento orixinal
para o cotexo da copia electrénica presentada.

Opcionalmente, as persoas interesadas poderan presentar a documentacion comple-
mentaria presencialmente en calquera dos lugares e rexistros establecidos na normativa
reguladora do procedemento administrativo comun.

4. Sempre que se realice a presentacion de documentos separadamente da solicitude
deberase indicar o codigo e o 6rgano responsable do procedemento, o nimero de rexistro
de entrada da solicitude e o numero de expediente se se dispon del.

5. A Secretaria Xeral da Emigracién podera requirir calquera outra documentacion ou

dato adicional que considere necesario para completar o expediente ou para unha mellor
valoracion deste.

A XUNTA
+ +
¢ DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




(e}
[&]
N
»
>

(s2)
o
o

<
X
(]
?

~
c
=

(\II

0

c
P

Lo}

Ke)
>

2

o
4]
Q.
jon

AN

[32]
[e]

L

O]

@)

Q

L

>

(@]

Diario Oficial de Galicia

DOG Num. 52 Mércores, 15 de marzo de 2017 Pax. 12746

6. Cando os documentos achegados ao expediente pola persoas solicitantes estean
nun idioma distinto do galego ou do castelan, deberase presentar traducion deles en cal-
quera destes idiomas.

7. A Secretaria Xeral da Emigracién podera solicitar dos servizos sociais comunitarios
do concello onde tefia fixada a residencia a persoa solicitante, a emision dun informe social
no que se reflicta a sua situacion familiar, sociolaboral e econdmica co fin de ter un maior e
adecuado cofiecemento das devanditas situacions.

Os ditos servizos sociais poderan remitir este informe xunto coa solicitude e o resto da
documentacién necesaria para a sua valoracién, sen mediar solicitude previa da secretaria
xeral, cando a persoa solicitante utilice estes servizos como apoio para a tramitacion da
axuda.

Artigo 10. Comprobacion de datos

1. Para a tramitacion deste procedemento consultaranse automaticamente os datos in-
cluidos nos seguintes documentos elaborados polas administracions publicas:

a) DNI da persoa solicitante.

b) Certificado de inscricion no Rexistro de Parellas de Feito de Galicia.
c) Certificado de empadroamento.

d) Certificado de discapacidade recofiecido pola Xunta de Galicia.

e) Certificado de dependencia recofiecida pola Xunta de Galicia.

f) Certificado de dependencia recofecida polo Imserso.

2. No caso de que as persoas interesadas se opofian a esta consulta deberan indicalo
no cadro habilitado no modelo de solicitude e achegar os documentos correspondentes.

3. Excepcionalmente, no caso de que algunha circunstancia imposibilitase a obtencion

dos citados datos poderase solicitar as persoas interesadas a presentacion dos documentos
correspondentes.

Artigo 11.  Instrucion e resolucion

1. Alinstrucion do procedemento corresponde a Subdireccidon Xeral de Xestion Econémi-
co-Administrativa e do Retorno.

2. De acordo co establecido no artigo 68 da Lei 39/2015, do 1 de outubro, do procede-
mento administrativo comun das administraciéns publicas, se a solicitude non reune os
requisitos establecidos, requirirase a persoa solicitante para que, no prazo de dez dias,
emende a falta ou achegue os documentos preceptivos, con indicacién de que, se asi non
o fixer, se tera por desistido da sua peticién, logo da resolucion que debera ser ditada nos
termos previstos no artigo 21 da devandita lei.

3. Unha vez concluida a tramitacién do expediente, a persoa instrutora formulara a pro-
posta de resolucion, que se elevara a persoa titular da Secretaria Xeral da Emigracion, que
ditara a resolucién que corresponda.

4. A vista da proposta de resolucion a persoa titular da Secretaria Xeral da Emigracion
ditara a correspondente resolucién, que debera estar debidamente motivada.

Artigo 12. Notificacions

1. As notificaciéns de resolucions e actos administrativos practicaranse preferentemente
por medios electronicos. As persoas interesadas que non estean obrigadas a recibir noti-
ficacions electrénicas poderan decidir e comunicar en calquera momento que as notifica-
cions sucesivas se practiquen ou deixen de practicar por medios electrénicos.

2. As notificacions electronicas realizaranse mediante o Sistema de notificacion elec-
tronica de Galicia-Notifica.gal dispofiible a través da sede electronica da Xunta de Galicia
(https://sede.xunta.gal). Este sistema remitira as persoas interesadas avisos da posta &
disposicién das notificacions ao dispositivo electrénico e/ou ao enderezo de correo electré-
nico que consten na solicitude. Estes avisos non teran, en ningun caso, efectos de notifica-
cion practicada e a sua falta non impedira que a notificacién sexa considerada plenamente
valida.

3. A persoa interesada debera manifestar expresamente a modalidade escollida para a
notificacion (electronica ou en papel).

4. As notificacions por medios electronicos entenderanse practicadas no momento en
que se produza o acceso ao seu contido. Cando a notificacion por medios electrénicos

sexa de caracter obrigatorio, ou fose expresamente elixida polo interesado, entenderase
rexeitada cando transcorresen dez dias naturais desde a posta a disposicién da notifica-
cion sen que se acceda ao seu contido.

5. Se o envio da notificacidon electrénica non é posible por problemas técnicos, a Ad-
ministracion xeral e as entidades do sector publico autonémico practicaran a notifica-
cién polos medios previstos na normativa reguladora do procedemento administrativo
comun.

Artigo 13. Tramites administrativos posteriores a presentacion de solicitudes

A sede electronica da Xunta de Galicia ten a disposicion das persoas interesadas unha
serie de modelos normalizados para facilitar a realizacién de tramites administrativos des-
pois da presentaciéon das solicitudes de inicio. Estes modelos presentaranse por medios
electrénicos accedendo a carpeta do cidadan da persoa interesada disponible na sede
electrénica da Xunta de Galicia. Cando as persoas interesadas non resulten obrigadas a
presentacion electronica das solicitudes tamén poderan presentalos presencialmente en
calquera dos lugares e rexistros establecidos na normativa reguladora do procedemento
administrativo comun.

Artigo 14. Prazo de duracion do procedemento de concesion

O prazo maximo para resolver sera de cinco meses contado desde a presentacion da
solicitude no rexistro do 6rgano competente para a sua tramitacién. Transcorrido o dito
prazo sen que se ditasen as resolucions expresas, as solicitudes poderan entenderse des-
estimadas, de acordo co establecido no artigo 23.5 da Lei 9/2007, do 13 de xufio, de sub-
vencions de Galicia.

Artigo 15. Aceptacioén e renuncia

1. Sen prexuizo dos recursos que procedan contra a resolucién de concesion, transco-
rridos dez dias habiles contados desde o seguinte ao da sua notificaciéon sen que a persoa
solicitante comunicase expresamente a sua renuncia a subvencion, entenderase que a
acepta, e desde ese momento adquirira a condicion de persoa beneficiaria.

2. No caso de renuncia, a persoa titular da Secretaria Xeral da Emigracion ditara a
correspondente resolucién nos termos do artigo 21 da Lei 39/2015, do 1 de outubro, do
procedemento administrativo comun das administracions publicas.

Artigo 16. Modificacion da resolucion

1. Toda alteracion das condiciéns tidas en conta para a concesion da subvencion e,
en todo caso, a obtencion concorrente de subvencions ou axudas outorgadas por outras
administracions ou entes publicos ou privados, nacionais ou internacionais, podera dar
lugar a modificacién da resolucién de concesion, segundo o artigo 17.4 da Lei 9/2007,
do 13 de xufio, de subvenciéns de Galicia, e o artigo 35 do Decreto 11/2009, do 8 de xa-
neiro, polo que se aproba o Regulamento da Lei 9/2007, do 13 de xufo, de subvencions
de Galicia.

2. O acto polo que se acorde ou denegue a modificacidn da resolucién sera ditado pola
persoa titular da Secretaria Xeral da Emigracion, logo da instrucion do correspondente ex-
pediente en que se lle dara audiencia a persoa interesada.

Artigo 17. Obrigas das persoas beneficiarias
Son obrigas das persoas beneficiarias:

a) Someterse as actuacions de comprobacion que efectuara a Secretaria Xeral da Emi-
gracion, se € o0 caso, asi como a calquera outra actuacion, sexa de comprobacion e con-
trol financeiro, que poidan realizar os 6érganos de control competentes, tanto autonémicos
como estatais, para o cal se achegara canta informacion sexa requirida no exercicio das
actuacions anteriores.

b) Comunicarlle a Secretaria Xeral da Emigracion a obtencion doutras subvencions,
axudas, ingresos ou recursos que financien as actividades subvencionadas, asi como a
modificacion das circunstancias que fundamentase a concesién da subvencién. Esta co-
municaciéon debera efectuarse no momento en que se cofieza e, en todo caso, con ante-
rioridade a xustificacion da aplicacién dada aos fondos percibidos. Segundo o disposto
no artigo 11 do Decreto 11/2009, do 8 de xaneiro, polo que se aproba o Regulamento da
Lei 9/2007, do 13 de xuio, de subvenciéns de Galicia, debera presentar unha declaracién
responsable de estar ao dia no cumprimento das obrigas tributarias, da Seguridade Social
e de non ter pendente de pagamento ningunha outra débeda coa Administracion publica da
Comunidade Autdbnoma de Galicia antes dos pagamentos.

c) Proceder ao reintegro dos fondos percibidos nos supostos previstos no artigo 33 da
Lei 9/ 2007, do 13 de xuno, de subvencions de Galicia.

d) As demais obrigas previstas no artigo 11 da antedita lei.
Artigo 18. Incumprimento, reintegro e sancions

1. O incumprimento das obrigas contidas nesta resolucion ou na demais normativa apli-
cable, asi como das condicions que, se é o caso, se establezan na resolucién de conce-
sion, dara lugar a obriga de devolver total ou parcialmente as subvenciéns percibidas, asi
como os xuros de demora debidos desde o momento en que se efectue o pagamento, nos
casos sinalados no artigo 33 da Lei 9/2007, do 13 de xufio, de subvencions de Galicia. De
acordo co artigo 14.1.n) da Lei 9/2007, os criterios de gradacion dos posibles incumprimen-
tos para determinar a cantidade que se minorara ou reintegrara seran os seguintes:

— O incumprimento total dos fins para os cales se concede a subvencion, da realizacién
dos gastos subvencionables ou da obriga de xustificacion, dara lugar & perda do dereito ao
cobramento ou, de ser o caso, ao reintegro da totalidade da axuda concedida.

— Calquera outro incumprimento considerarase incumprimento parcial dos fins para os
cales se concedeu a axuda da realizacion dos gastos subvencionables ou da obriga de
xustificacion, e dara lugar a perda do dereito ao cobramento ou, de ser o caso, ao reintegro
na porcentaxe correspondente ao investimento non efectuado ou non xustificada.

2. Para facer efectiva a devolucion a que se refire o punto anterior, tramitarase o oportu-
no procedemento de reintegro, que se axustara ao previsto no titulo Il da Lei 9/2007, do 13
de xufio, de subvencions de Galicia.

3. As persoas beneficiarias das subvencions reguladas nesta resolucion seralles de
aplicacioén o réxime de infracciéns e sanciéns previsto no titulo IV da Lei 9/2007, do 13 de
xufo, de subvencions de Galicia.

Artigo 19. Datos de caréacter persoal

De conformidade coa Lei organica 15/1999, do 13 de decembro, de proteccion de datos
de caracter persoal, os datos persoais recollidos na tramitacién desta resolucion, cuxo tra-
tamento autoricen as persoas interesadas mediante a presentacion das solicitudes, seran
incluidos nun ficheiro denominado «Relacions administrativas coa cidadania e entidades»,
cuxo obxecto é xestionar o presente procedemento, asi como para informar as persoas

interesadas sobre o seu desenvolvemento. O érgano responsable deste ficheiro é a Secreta-
ria Xeral da Emigracién. Os dereitos de acceso, rectificacion, cancelacion e oposicion pode-
ranse exercer ante a dita secretaria xeral, mediante o envio dunha comunicacion ao seguinte
enderezo: Secretaria Xeral da Emigracion, rda Os Basquifios, 2, CP 15704 Santiago de
Compostela, A Corufia, ou a través dun correo electronico a retorno.emigracion@xunta.gal

Artigo 20. Transparencia e bo goberno

1. Dada a natureza das axudas establecidos nesta resolucion e de conformidade co
artigo 17.3 da Lei 1/2016, do 18 de xaneiro, de transparencia e bo goberno, e co arti-
go 15.2.d) da Lei 9/2007, do 13 de xufio, de subvencions de Galicia, exceptuase a Se-
cretaria Xeral da Emigracion da publicacion das subvencidns concedidas ao abeiro desta
resolucion.

2. Por outra parte, de conformidade co previsto no artigo 20 da Lei 38/2003, do 17 de
novembro, xeral de subvencions, transmitirase a Base de datos nacional de subvencions
o texto da convocatoria para a sua publicacién na citada base e o seu extracto no Diario
Oficial de Galicia.

Artigo 21. Informacién as persoas interesadas

Sobre este procedemento administrativo, poderase obter documentacion normaliza-
da ou informacion adicional na Secretaria Xeral da Emigracion, a través dos seguintes
medios:

a) Portal web oficial desta secretaria xeral (http://emigracion.xunta.gal/), onde, ademais
de obter os modelos normalizados de solicitude, se podera descargar o texto integro desta

resolucion.

b) Asi mesmo, podera obterse informacion xeral deste procedemento na Guia de proce-
dementos e servizos na paxina web da Xunta de Galicia (http://www.xunta.gal/).

Artigo 22. Recursos
1. Contra esta resolucion cabe interpofer potestativamente recurso de reposicion ante

0 mesmo 6rgano que a ditou no prazo dun mes contado a partir do dia seguinte ao da sua
publicacion no Diario Oficial de Galicia.

A XUNTA
+ +
¢ DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




(e}
[&]
N
»
>

(s2)
o
o

<
X
(]
?

~
c
=

(\II

0

c
P

Lo}

Ke)
>

2

o
4]
Q.
jon

AN

[32]
[e]

L

O]

@)

Q

L

>

(@]

DOG Diario Oficial de Galicia

DOG Num. 52 Mércores, 15 de marzo de 2017 Pax. 12752

+ + +
+ + +

Asi mesmo, podera interpofierse recurso contencioso-administrativo ante o Tribunal Su-
perior de Xustiza de Galicia, no prazo de dous meses contados a partir do dia seguinte ao
da sua publicacion, de acordo co establecido na Lei 29/1998, do 13 de xullo, reguladora da
xurisdicién contencioso-administrativa.

2. As resolucions que se diten neste procedemento esgotan a via administrativa e contra
elas cabe interponer potestativamente recurso de reposicion ante 0 mesmo érgano que as
ditou, no prazo dun mes contado a partir do dia seguinte ao da notificacién da resolucion,
se esta for expresa. Se a resolucidon non for expresa, o recurso poderase interpofier en
calquera momento a partir do dia seguinte a aquel en que se produza o acto presunto, de
acordo co establecido na Lei 39/2015, do 1 de outubro, do procedemento administrativo
comun das administracions publicas.

Asi mesmo, podera interpoferse recurso contencioso-administrativo ante o Tribunal Su-
perior de Xustiza de Galicia, no prazo de dous meses contados a partir do dia seguinte ao
da notificacion da resolucion, se esta for expresa ou no prazo de seis meses contados a
partir do dia seguinte a aquel en que se entenda producido o acto presunto, de acordo co
establecido na Lei 29/1998, do 13 de xullo, da xurisdicidon contencioso-administrativa.

Santiago de Compostela, 6 de marzo de 2017

Antonio Rodriguez Miranda
Secretario xeral da Emigracion

XUNTA DE GALICIA ANEXO |
PRESIDENCIA

Secretaria Xeral da Emigracion

PROCEDEMENTO CODIGO DO PROCEDEMENTO DOCUMENTO

AXUDAS EXTRAORDINARIAS A PERSOAS EMIGRANTES GALEGAS RETORNADAS PR905A SOLICITUDE

DATOS DA PERSOA SOLICITANTE

— o : o o o s
I i [ i
CcpP PROVINCIA CONCELLO H LOCALIDADE ‘
dve e coumsasnois : |

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

DATOS PARA EFECTOS DE NOTIFICACION
Notifiquese a: (O Persoa solicitante (O Persoa representante

Enviaranse avisos da posta a disposicion da notificacion ao correo electronico e/ou teléfono mobil facilitados a seguir:
TELEFONO MOBIL CORREO ELECTRONICO

ELECCION DO MEDIO DE NOTIFICACION PREFERENTE (podera ser cambiado en calquera momento da tramitacion do procedemento)

OElectrc’)nica a través do Sistema de notificacion electronica de Galicia Notific@, https://notifica.xunta.gal. S6 se podera acceder a
notificacion co certificado electrénico asociado ao NIF da persoa indicada.

(O Postal (cubrir o enderezo postal so se é distinto do indicado anteriormente)

As notificaciéons que se practiquen en papel estaran tamén & disposicion da persoa indicada anteriormente no Sistema de notificacion
electrénica de Galicia Notific@, para que poida acceder ao contido das mesmas de forma voluntaria.

‘TIPO DE ViA ‘ ‘NOME DA ViA ‘ ‘NUMERO‘ ‘BLOQUE‘ ‘ANDAR ‘ ‘PORTA ‘
PARROQUIA ‘ ‘LUGAR ‘
cpP PROVINCIA CONCELLO LOCALIDADE

DATOS BANCARIOS
Declaro, baixo a mifa responsabilidade, que son certos os datos consignados relativos & conta bancaria indicada.
TITULAR DA CONTA NUMERO DA CONTA BANCARIA (24 DiXITOS)
JEXT |

TIPO DE SOLICITANTE
(O Emigrante retornado natural de Galicia

(O Familiar de emigrante natural de Galicia. Indicar parentesco:

Este formulario tamén pode presentarse electronicamente na
@ SEDE ELECTRONICA e e e e Gaels i a6 xumen g

"% XUNTA DE GALICIA ANEXO |
4 4| PRESIDENCIA (continuacién)

Secretaria Xeral da Emigracion

OUTROS DATOS DE EMIGRACION E RETORNO

Pais de procedencia: ‘ ‘

Tempo de residencia continuada no estranxeiro antes do retorno: ‘

Data do retorno a Galicia: ‘ ‘

Indicar se na unidade familiar existe outra persoa solicitante desta axuda : (OSI (ONON

Indicar se foi beneficiario/a desta mesma axuda nos Gltimos dous anos: (O SI (O NON

PROCEDENCIA DE
DATOS DA UNIDADE FAMILIAR (1) IMPORTE INGRESOS/RENDAS
INGRESOS/ RENDAS (pensions, salarios,
PERSOA N° |APELIDOS E NOME MENSUAIS (2) axudas...)
SOLICITANTE 1
PARENTESCO COA IMPORTE PROCEDENCIA DE
N° APELIDOS E NOME IDADE PERSOA INGRESOS/ RENDAS | INGRESOS/RENDAS
SOLICITANTE MENSUAIS (2) (Pe";‘;’l’l‘j;:a z;‘”"s’
OUTROS 2
COMPONENTES DA | 3
UNIDADE 4
FAMILIAR 5
6
7
TOTAL INGRESOS DO SOLICITANTE E DA UNIDADE FAMILIAR
(1) Deberan incluirse nesta epigrafe todos os membros da unidade familiar nos termos do artigo 4.2 da resolucion.
(2) Deberan incluirse nesta apigrafe os ingresos e rendas referidos no artigo 4.1.d) da resolucion.
Achegarase documentacion acreditativa dos ingresos.
(e}
[&]
N
[
>
()
o
o
e
s
o) PATRIMONIO INMOBILIARIO (inmobles que postia a unidade familiar, que non sexa a vivenda habitual)
E N° TIPO DE INMOBLE (pisos, casa, leiras...) ENDEREZO VALOR (1)
3 1
[Ye]
= 2
@
o) 3
o
.C>; (1) Achegarase o recibo do imposto que os grave ou contrato compravenda.
o('“ PATRIMONIO MOBILIARIO
% N° CONCEPTO (difieiro en efectivo, depositos bancarios, accions...) VALOR (1)
N
(92} 1
[e]
=
.. 2
O]
o} 3
[m)
I.IIJ (1) Achegarase o xustificante bancario, etc.
>
O

XUNTA

DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




DOG Diario Oficial de Galicia

DOG Num. 52 Mércores, 15 de marzo de 2017 Pax. 12755
XUNTA DE GALICIA ANEXO I
PRESIDENCIA (continuacion)

Secretaria Xeral da Emigracion

A PERSONA SOLICITANTE OU REPRESENTANTE DECLARA
1. Que en relacion con outras axudas concedidas ou solicitadas:
(O Non solicitou nin se lle concedeu ningunha outra axuda para este mesmo concepto para o cal solicita esta subvencion.

(O si solicitou e/ou se lle concederon outras axudas para este mesmo concepto para o cale solicita esta subvencion, que son as que a seguir se
relacionan:

ORGANISMOS TIPO DE AXUDA IMPORTE SOLICITADO IMPORTE CONCEDIDO

["]Que ningiin membro da unidade familiar, incluido o interesado, percibe ingresos econdmicos ou rendas de calquera natureza, de ser o caso.

DQue ningin membro da unidade familiar, incluido o interesado, ten outros bens mobles ou inmobles que non sexa a vivenda habitual, de ser
0 caso.

3. Que todos os datos contidos nesta solicitude e nos documentos que se achegan son certos e que reune todos os requisitos exixidos na

convocatoria.

4. Non estar incurso/a en ningunha das circunstancias previstas no artigo 13 da Lei 38/2003, do 17 de novembro, xeral de subvencions.

5. Non estar incurso/a en ningunha clase de inhabilitacion para a obtencion de axudas previstas nos nimeros 2 e 3 do artigo 10 da Lei 9/2007,

do 13 de xufo, de subvencions de Galicia.

6. Estar ao dia no pagamento de obrigas por reintegro de subvencions, conforme o artigo 10.2.g) da Lei 9/2007, do 13 de xufo, de subvenciéns

de Galicia, e o artigo 9 do Regulamento de subvencions de Galicia, aprobado polo Decreto 11/2009, do 8 de xaneiro, polo que se aproba o

Regulamento da Lei 9/2007, do 13 de xufio, de subvencions de Galicia.

7. Que autoriza a Secretaria Xeral da Emigracion no ambito das slias competencias a ceder os datos persoais a aqueles organismos da

Administracion xeral do Estado con competencias similares na materia co fin de colaborar no exercicio das funcions que lle sexan propias.

8. Que ten autorizacion das persoas relacionadas dentro da unidade familiar ou como achegados para a cesion dos seus datos persoais &

Secretaria Xeral da Emigracion co fin de poder xestionar a axuda relativa a esta convocatoria.

9. Que esta ao dia no cumprimento das obrigas tributarias e coa Seguridade Social, e que non ten pendente de pagamento ningunha outra

débeda coa Administracion pablica da Comunidade Auténoma.

DOCUMENTACION QUE SE PRESENTA
| |Pasaporte ou documento de identidade en que consten os seus datos persoais para as persoas solicitantes que non tefian DNI.

|| Acreditacion da representacion fidedigna por calquera medio valido en dereito no caso de que a persoa solicitante sexa menor de idade ou
estea incapacitada.

| | Certificacion municipal de data actual emitida, polo concello galego de residencia do solicitante que acredite a convivencia dos membros
da unidade familiar.

|| Certificacion actualizada de vida laboral expedida pola Tesouraria Xeral da Seguridade Social da persoa solicitante e dos demais membros
da unidade familiar.

| |Documentacion acreditativa dos ingresos economicos e rendas da persoa solicitante e da sa unidade familiar (copias de néminas, de
concesion de pensions, etc.) dos dous meses anteriores ao da presentacion da solicitude.

| |Acreditacion do valor dos bens mobles e/ou inmobles, de ser o caso (recibo do imposto que os grave, contrato de compra-venda,
certificacion bancaria).

| |Informe médico actualizado expedido polos servizos plblicos de saude, no caso de alegar enfermidade grave ou moi grave.

PRESENTADO|  COD. PROC. ANO
| |Documentos xustificativos do nacemento en Galicia (DNI, libro de familia, partida de ]
nacemento, certificacion consular, etc.).
|| Acreditacion documental da relacion de parentesco da persoa solicitante coa persoa nacida ]
en Galicia (libro de familia, partida de nacemento, etc.).
| |Libro de familia da persoa solicitante. Na sua falta, achegarase certificado de matrimonio, ou ]

certificacion do Rexistro de Parellas de Feito, sempre e cando non poida ser expedido pola
Xunta de Galicia, asi como os certificados de nacemento dos fillos/as da persoa solicitante.

| |Sentenza xudicial firme ou certificacion rexistral correspondente, en caso de separacion legal ]
ou divorcio, ou disolucion dunha parella de feito.

| |Certificado de emigrante retornado, expedido polas delegacions ou subdelegacions do ]
Goberno, baixa consular ou calquera outra documentacion que acredite de xeito fidedigno a
data do retorno a Espaiia, asi como o tempo de residencia no estranxeiro durante un minimo
de tres anos ininterrompidos inmediatamente anteriores a data do seu retorno a Espafia.

| | Certificado expedido polo 6rgano competente que acredite o grao de discapacidade ou ]
dependencia, no caso de alegar tal circunstancia, s6 no caso de que non fosen recofecidos
pola Xunta de Galicia, ou tamén polo Imserso no caso de alegar dependencia.

[ |Documento oficial que acredite ter sido vitima de violencia de xénero, en caso de alegar tal ]
circunstancia.

XUNTA DE GALICIA ANEXO I’
PRESIDENCIA (continuacion)

Secretaria Xeral da Emigracion

COMPROBACION DE DATOS

Os documentos relacionados seran obxecto de consulta electronica automatizada. No caso de que as persoas DENEGO E
interesadas se opofian a esta consulta, deberan indicalo no cadro correspondente e achegar os devanditos PRESENTO O
documentos. DOCUMENTO
DNI da persoa solicitante. O
Certificado de inscricion no Rexistro de Parellas de Feito de Galicia. O
Certificado de empadroamento de data actual expedido polo concello no que resida a persoa solicitante. 0

MARQUE O CADRO CORRESPONDENTE PARA SINALAR AS CIRCUNSTANCIAS QUE LLE SEXAN DE APLICACION
[ | Certificado de discapacidade recofiecido pola Xunta de Galicia.

U]
|| Certificado de dependencia recofecida pola Xunta de Galicia. 0
[ | Certificado de dependencia recofecida polo IMSERSO. O

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal, informaselle
de que os datos persoais que facilite neste formulario quedaran rexistrados nun ficheiro de titularidade da Xunta de Galicia co obxecto de
xestionar o presente procedemento. A persoa interesada podera exercer os dereitos de acceso, rectificacion, cancelacion e oposicion ante a
Secretaria Xeral da Emigracion, como responsable do ficheiro, solicitindoo mediante o envio dun correo electronico a
retorno emigracion@xunta.gal

LEXISLACION APLICABLE

Resolucion do do 6 de marzo de 2017, da Secretaria Xeral da Emigracion, pola que se aproban as bases reguladoras para a concesion das axudas
extraordinarias a persoas emigrantes galegas retornadas e se procede a stia convocatoria para o ano 2017.

SINATURA DA PERSOA SOLICITANTE OU REPRESENTANTE

Lugar e data

thCIE

. N . Este formulario tamén pode presentarse electronicamente na
Secretaria Xeral da Emigracion @ SEDE ELECTRONICA e o Xores e Gais e sadexumeacg

